KULTURA

MURIXKA DANTZA TALDEA, HERRIAN ETA
HERRITIK KANPORA ERE BAI

ehenik eta behin, artikulu honekin hasi baino lehen, gustatuko litzaiguke urte
honetan dantzaren inguruan egon den aldaketa garrantzitsu bat aipatzea.

Lezoar guztioi jakinarazi nahiko genioke 1999 / 2000 denboraldi honetan Murixka
Dantza Taldean hainbeste urte lanean egon den Lurdes Esnaolak dantza utzi egin
behar izan duela, honekin, adierazi nahi dizuegu, orain, Murixka Dantza Taldeko talde
helduena hartu duela guzti honen ardura. Guretzat pausu handia eta zaila da Lurdesek
urte hauetan egin duen lan guztiak, berak, orain arte eraman duen maila berdinean
aurrera eramatea, nahiz eta kanpotik uskeri bat dela iruditu.

Izan ere, egiten ditugun ekintza guztien atzetik jendeak uste baino lan askoz handia-
go dago eta gure ilusio eta gogoarekin ahelgunduko gara Lezoko Murixka Dantza
Eskola eta Murixka Dantza Taldea aurrera ateratzen.

Ondoren, dantzan daramazkigun urteetan zehar hainbat bidai eginakoak gara eta
honen berri eman nahi genizueke. Atzerrira joan ginen lehenengo aldia, orain dela zaz-
pi urte izan zen, hain zuzen ere Frantziar estatuan dagoen, Bretanako KARAEZ herri-
ra. Bertara Oiartzungo dantza taldearekin batera joan ginen.

1996ko udaran egin genuen hurrengo irtenaldia, oraingo honetan CANTONIGRO-
Seko Festival Internazionalera. Bertan munduko estatu ezberdinetako dantza eta
abesbatza taldeak elkartzen dira. urte hartan Euskal Herriaren ordezkari moduan,
Lezoko Murixka Dantza Taldea, eta Tolosako abesbatza joan ginen.

Santa Eugenia de Verga-ko biztanleek hartu gintuzten beraien etxeetan, bertako
egonaldian.

Gure azken bidaia esanguratsuena, joan den udaran Portugalera egindakoa da. Por-
tugalerako bidean, Madrilen pare bat egunetako geldialdia egin genuen.

Portugalen Festival Internazional batean parte hartzeko aukera izan genuen. Gure
erakustaldian Euskal Herriko dantza ezberdinak ezagutzera eman genituen, arrakasta
handia lortuz, egon ginen astean zehar.

Bidai luze honetaz gain, asteburuko bidaiak eginak gara, bai Asturiaseko Banugues
herrira eta baita Errioxako, Villamediana de Iragua-ra. Aipatu beharrekoa da hauekin
dugun harreman estua. lzan ere gu bertara joanak gara eta beraiek hona etorriak.

Guzti honetaz gain, Euskal Herriko beste hainbat herritan egonak gara. Herri batzuk
aipatzearren; Arabako, Dulantzi, Bizkaiko, Portugalete eta Algorta; Iparraldeko, Doni-

bane Lohitzune, San Juan de Luz eta Donibane Garazi; Nafarroako Artaxona eta
Gipuzkoako beste hainbat herri. :

Hontaz aparte, lau urtetan behin egiten den Kantatan parte hartu izan dugu; baita
Joxe Miguel Barandiarani egindako omenaldian ere.

Murixkako hainbat partaide, Donostiako Goizaldi eta Eskola Dantza taldekoekin,
Polonia, Finlandia, turkia eta Portugalen izandakoak gara.

Bidai guzti honetaz gain, Euskal Herriko txapelketa ezberdinetan emaitza onak lor-
tu dira, bai neskatxenan eta baita aurreskularietan ere.

Guzti honekin, Murixka Dantza Taldeak egin dituen hainbat ekintzen berri eman
nahi izan dugu, zuek, herritarrok, guzti hau jakin dezazuen.

MurixKkA EuskAL DANTZA TALDEA

